
TE AO MOANA

Te ʻakanoʻoʻang a o te tutui moana polymetallic nodulesTe Tuitui o te Ao Moana.
Tei’ea te ngʻāi noʻoʻanga o te Tuitui moana?

Ko te tuitui moana e kiteaʻia ana te reira ki te tūkati’anga 
ki rotopū i te takere moana e te tai moana i runga ake. 
I tētaʻi taime kua tāpokiʻia, e i tētaʻi taime kāre te tuitui 
moana i tāpokiʻia. Ko te au ʻānimara e noʻo ra ki roto i 
tēia tuʻanga papa moana ka noʻo rātou ki runga me kare 
ki vaʻo i tēia au tuitui moana( ngāʻi moeʻanga, kaikaiʻanga, 
ʻakangāroʻiʻanga e te kaukauʻanga)   

Te Tāriva moana e te manumanu tāriva.

Ko te tāriva moana e tuʻanga ʻenua te reira tei kiteaʻia 
ki raro i te rēvera ʻakaʻaka roātu o te tētaʻi kōpapa vai. I 
roto i te moana ʻōʻonu e takoto tika ana te tāriva moana 
ki runga ake i te takere moana. Ko te manuanu tāriva ko 
te au manumanu ora te reira e noʻo ana ki raro i te tāriva 
moana.

Ki te au ngāʻi ʻōonu e kiteaʻia ana te tuitui moana, e au 
manumanu rikiriki ua to reira no te ravakore o te mārama 
o te rā. Ko tēia au manumanu ̒ ōʻonu nei kua akatuʻʻāngāʻia 
rātou kia tau ko rātou mamaʻata, koia oki ko te Megafauna, 
Macrofauna, Meiofauna e te Microfauna. Ko te akaraanga 
o te Megafauna mei te koura vai rai te reira, te marūtai e 
te toketoke moana.

Ko te Macrofauna e te Meiofauna ka piri mai te toke 
rikiriki (Nematoda, Polychaeta) e pērā te  au manumanu 
tua puku (Copepoda, Tanaidacea).  Ko te Microfauna ka 
piri mai te manumanu tari maki.

E ori pūʻua ana tēia au manumanu, e ko etaʻi pae ra e noo 
ana rātou ki te ngāʻi okotai e e irinaki ana rātou i te tuitui 
moana ei ngāʻi nooanga no rātou. Ko te Biomass  ko te 
vaitoanga te reira i te maʻata o te manu e te rakau ora.

Ko te aʻi nātura i roto i te au manumanu takere moana, e 
iti ua te reira me ʻakaʻaiteʻia ki te aʻi natura nō roto mai i te 
manumanu e noʻo ana ki te au ngāʻi pāpaku e te Māriko Ao 
Ora i runga i te enua. Ko te tumu kare oki e rava ana te kai(te 
vero rā ei ʻāngāʻi i te rakau). Ko te au manu ora i raro i te 
takere moana e ʻirinaki ana rātou ki runga i te meitaki no roto 
i te kai tē ka ̒ opuʻia ki raro i te take o te moana ei kai nā rātou.   

Porokaramu Akatere i te Aorangi 

E tuʻanga pūʻapinga maʻata te Pāruruʻanga Ao moana ia 
tātou kātoatoa. Ko to tātou Marae Moana e 1.9 mirioni kuea 
kiromētera e ko tētaʻi ʻapinga ʻakaperepereʻia tēia e tātou. I 
roto i  tēia tuʻanga moana te vai nei mei tētaʻi 700,000 kuea 
kiromētera o te ngāʻi e tuitui moana tētaʻi.

Ka raveʻia tētaʻi rangaʻanga i tēia ngāʻi e vai nei te tuitui 
moana i runga ʻuāke i te toru koata i roto i tēia rima mataʻiti 
e tū mai nei, e i roto i tēia rangaʻanga ka raveʻia tētaʻi 
kimikimi ʻōʻonu ki roto i te aorangi. Ko te au tuʻanga maʻata 
te ka ʻakatinamouʻia, ko te ʻākaraʻanga ki roto i te manumanu 
tāriva, te ʻātuiʻanga o te Māriko Ao Ora e te Ao Ora Nātura 
e pērā katoa te kimiʻanga i te ʻakatūkia te ka tupu me 
ʻakatakakēʻia te papa moana, te tieniʻanga paru moana, te 
veʻu moana e te manamanatā o te mārama e te turituri.

Ka anoanoʻia te Vāitoʻanga e te pāruruʻanga i te ao moana, 
kia tangoʻia ki runga i te tāieni e pērā ka anoanoʻia te 
tātāʻanga ʻakapāpū kia koʻiʻia, e kia ʻakamāramaʻia, e pērā 
kia ʻakatikaʻia kia riro ei tuʻanga ki roto i te rangaʻanga tei 
tāʻikuʻia ki runga nei. 

Ko te tuʻanga Vāitoʻanga ʻAkatūkia Ao Rangi(EIA) ka 
ʻinangaroʻia te reira putuputuʻanga ʻakapūʻapinga kia rauka 
i a ia i te ʻakaari ki te Kōpapa turuturu e ko te ʻangaʻanga tei 
tāmanakoʻia kāre te reira e tāmanamanatā maʻata i te aorangi. 
Ko te EIA ka ʻirinaki maʻata te reira ki te kōtinga kimiʻanga te 
ka riro i te arataki i te Parāni ʻAkatere Aorangi(EMP) me neke 
te akapūʻapingaʻanga ki mua.    

E au ture tēia tei ʻakatumuʻia no te ʻakateretere i te tūranga 
o te koʻiʻanga, te ʻakamāramaʻanga e te ʻakatikaʻanga o te 
tātāʻanga ʻakapāpū e kia tau ki te au raveʻanga ngāteitei ki 
roto i tēia nei ao. Te pāruruʻanga i te ao moana ka ʻirinaki te 
reira ki runga i tēia au ture  e perā te ʻākara matatioʻanga e 

te ʻakarareʻanga. Ko te au kōpapa turuturu ka anoanoʻia te 
ʻakamāramaʻanga no runga i te takaʻinga pūʻapinga i roto i 
te ʻangaʻanga. 

Ko te ʻAkatūkia Ao Rangi te ka tupu mai no roto i te tuʻanga 
rangaʻanga kua ʻirinakiʻia e ka iti ua te reira e ka ātea mai mei 
ko mai i te au ʻangaʻanga i roto i te moana.(akara i raro nei) 
Noātu rā  te reira,  ka ʻākara matatioʻia tēia au ʻangaʻanga 
kātoatoa ei ʻakapāpūʻanga e ko tēia te raveʻia nei.

Te au manumanu tāriva

Ko au manumanu e noʻo ana ki roto i te taua tāriva i raro 
i te takere moana.

Te tuʻanga a te Māriko Ao Ora

E ʻakapēʻea ana te manumanu takere moana me 
ʻangaʻanga koia oki, te kaikai, te nekeneke e te akaʻuānga. 
Me ̒ akakeuʻia te takere moana ka taui te reira i te tūranga 
moana i te reira ʻatiʻanga e ko te kino tē kā tupu mai no 
roto i tēia tūranga ka anoanoʻia kia ʻakamāramaʻia.

Pāruruʻanga o te Ao Ora Nātura.

Tei roto i te Ao Ora Nātura te au tū manu tūkētūke i raro 
i te takere moana e te noʻoranga tūkētūkē i roto i teia 
au ngāʻi nei.

Veʻu moana

Ka tupu te veʻu moana me ʻakakeu te au matīni 
ʻangaʻanga i te papa moana te ka riro i te ʻakaneke i te 
paru moana. I te mea ʻoki e, i ʻākara matatioʻia ana tētaʻi 
au tuʻanga moana kē atu ka ʻinangaroʻia kia maʻata atu 
to tātou mārama no runga i tē kā tupu ki to tātou papa 
moana.

Te Manamanatā o te Mārama e te Turituri.

Ko te manamanatā o te mārama e te turituri ta te paʻī 
ranga ka ʻakatupu, kua tāmanakoʻia e ka ʻāite te reira 
ki tā te au paʻī tautai mamaʻata, noātu rā te reira ka 
ʻinangaroʻia tēia tuʻanga kia ʻākara matatioʻia.

